ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 29-Ի N 1566-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ արտաքին գործերի նախարարություն
	30.12.2025
N 1111/71322-25

	Հայտնում ենք, որ «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ արտաքին գործերի նախարարությունը դիտողություններ և առաջարկություններ չունի:
	Ընդունվել է ի գիտություն:

	1. ՀՀ պաշտպանության նախարարություն
	29.12.2025
N ՊՆ/510/15624-2025

	Վարչապետի աշխատակազմի ղեկավարի 2025 թվականի դեկտեմբերի 19-ի N 02/11.4/41458-2025 գրության առնչությամբ հայտնում եմ, որ «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Կառավարության որոշման նախագծերի վերաբերյալ դիտողություններ և առաջարկություններ չունենք:
	Ընդունվել է ի գիտություն:

	1. ՀՀ արդարադատության նախարարություն
	30.12.2025
N //60095-2025

	Ի կատարումն Վարչապետի աշխատակազմի ղեկավարի սույն թվականի դեկտեմբերի 19-ի թիվ 02/11.4/41458-2025 հանձնարարականի՝ հայտնում ենք, որ Արդարադատության նախարարությունն ուսումնասիրել է «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Կառավարության որոշման նախագիծը (այսուհետ՝ Նախագիծ), որի վերաբերյալ ներկայացվում են հետևյալ դիտարկումներն ու առաջարկությունները․
	

	1․ Նախագծի 2-րդ կետով նախատեսված է, որ որոշումն ուժի մեջ է մտնում պաշտոնական հրապարակմանը հաջորդող օրվանից, նույն կետում առկա է նաև առանձին կարգավորում այն մասին, որ որոշման 4-6-րդ կետերն ուժի մեջ են մտնում պաշտոնական հրապարակմանը հաջորդող օրվանից։ Հարկ է նկատել, որ նման կրկնությունն իրավական անհրաժեշտություն չունի, ինչով պայմանավորված՝ նպատակահարմար է վերանայել սույն դրույթը։ 
	Ընդունվել է:
1. Նախագծի 2-րդ կետից հանվել է «Սույն որոշման 4-6-րդ կետերն ուժի մեջ են մտնում պաշտոնական հրապարակմանը հաջորդող օրվանից:» նախադասությունը:


	2․ Նախագծի 3-րդ կետով սահմանված է, որ մինչև սույն որոշումն ուժի մեջ մտնելը նշանակված՝ մինչև երկու տարեկան երեխայի խնամքի նպաստը համարվում է սույն որոշման հավելվածով սահմանված կարգով նշանակված և դրա վճարումը շարունակվում է սույն որոշման հավելվածով սահմանված կարգով, մինչդեռ մինչև սույն որոշումն ուժի մեջ մտնելն արդեն իսկ նշանակված նպաստը սույն որոշման հավելվածով սահմանված կարգով նշանակված համարելն ու դրա վճարումը սույն կարգով իրականացնելն իրավական որոշակիության տեսանկյունից խնդրահարույց է առաջին հերթին այն հաշվառմամբ, որ համապատասխան գումարներն արդեն իսկ նշանակվել են այլ կարգի հիման վրա և սույն կարգով նշանակված համարվելու դեպքում կարող են տարբեր անհամապատասխանություններ առաջանալ: Բացի այդ, նման կարգավորում նախատեսելը հակասություն է առաջացնում Նախագծի 2-րդ կետի հետ, որտեղ նշվում է, որ սույն որոշումը տարածվում է 2026 թվականի հունվարի 1-ից հետո ծագած հարաբերությունների վրա:
	Ընդունվել է:
Հաշվի առնելով, որ Կառավարության 2015 թվականի դեկտեմբերի 29-ի N 1566-Ն որոշման մեջ ուժը կորցրած ճանաչվող դրույթները մեծաքանակ են, իսկ գործող և կիրառելի դրույթների մեծ մասը պահպանվում է, նպատակահարմար է որոշումը շարադրել նոր խմբագրությամբ, որը միտված է բացառապես իրավական ակտի պարզեցմանը և դրա կիրառելիության հարմարավետության բարձրացմանը՝ հիմնականում պահպանելով կարգավորման բովանդակային շարունակականությունը։ 
Միաժամանակ, մինչև 2026 թվականի հունվարի 1-ը նշանակված նպաստի մասով Նախագծի 2-րդ կետի հետ հակասության վերացման նպատակով Նախագծի 3-րդ կետը լրամշակվել է:
Միաժամանակ հարկ է նկատի ունենալ, որ ծնողի դիմումի հիման վրա նշանակված նպաստի չափը ըստ օրենքի (թե նախկինում և ներկայումս գործող խմբագրությունների համաձայն)  որոշվում է յուրաքանչյուր ամսվա 1-ի դրությամբ ծնողի՝ խնամքի արձակուրդում գտնվելու կամ չգտնվելու հանգամանքի հաշվառմամբ։  
Այսինքն, նշանակված նպաստը սույն որոշման հավելվածով սահմանված կարգով նշանակված համարելն ու դրա վճարումը սույն կարգով իրականացնելն իրավական որոշակիության տեսանկյունից խնդրահարույց չէ, քանի որ վճարման սկզբունքի անփոփոխությամբ պայմանավորված՝ անհամապատասխանություններ առաջանալ չեն կարող:

	3․ Նախագծի 4-րդ կետով սահմանված է, որ որոշ գերատեսչությունների ղեկավարներ, համագործակցելով Հայաստանի Հանրապետության աշխատանքի և սոցիալական հարցերի նախարարի հետ, պետք է ապահովեն Հայաստանի Հանրապետության կառավարության 2015 թվականի դեկտեմբերի 29-ի N 1566‑Ն որոշման N 1 հավելվածի շրջանակներում համապատասխան թվային տվյալները Հայաստանի Հանրապետության աշխատանքի և սոցիալական հարցերի նախարարության միասնական սոցիալական ծառայության հետ փոխանակելու ծրագրային ապահովման մշակմանն ու ներդրմանը։
Բացի այդ, նույն կետով նախատեսվում է, ի թիվս այլ համակարգերի, մինչև 2026 թվականի հուլիսի 1-ը՝ Արդարադատության նախարարության քրեակատարողական ծառայության համակարգի և Աշխատանքի և սոցիալական հարցերի նախարարության միասնական սոցիալական ծառայության միջև փոխգործակցությամբ ապահովել թվային տվյալների փոխանակման ծրագրի մշակումը և ներդրումը։ Սակայն անհրաժեշտ է արձանագրել, որ նշված ժամկետն այս պահին իրատեսական չէ, քանի որ քրեակատարողական ծառայության համակարգի գործարկման ժամկետների վերաբերյալ հստակեցված տեղեկատվություն դեռևս առկա չէ և այդ առումով լրացուցիչ կներկայացվի տեղեկություն, ինչով պայմանավորված՝ առաջարկվում է նշված ժամկետները վերանայել։
Հարկ է նշել, որ հստակեցման կարիք ունի այն, թե նշված պարտավորությունը համապատասխան գերատեսչությունների կողմից ինչ կոնկրետ գործողությունների կատարում է իրենից ենթադրում, ինչ միջոցներով է այն իրականացվելու և ինչպես պետք է ապահովվի ծրագրային ապահովման մշակումն ու ներդրումը՝ հաշվի առնելով նաև, որ ըստ էության, քննարկվող ծրագիրը մշակելու և ներդնելու պատասխանատու շահագրգիռ մարմինը, ենթադրելի է, որ պետք է լինի Աշխատանքի և սոցիալական հարցերի նախարարությունը: Նշվածով պայմանավորված՝ առաջարկվում է վերանայել սույն դրույթը՝ քննարկելով նաև համապատասխան պարտավորությունը նշված գերատեսչությունների վրա դնելու նպատակահարմարության հարցը:
	Ընդունվել է:
Ներկայացված առաջարկությունը հիմք ընդունելով Նախագծով սահմանվել է կարգավորում՝ համապատասխան թվային տվյալները փոխանակելու ծրագրային ապահովման մշակման և ներդրման գործընթացը «Նորք» սոցիալական ծառայությունների տեխնոլոգիական և իրազեկման կենտրոն» հիմնադրամի միջոցով իրականացնելու համար։ Իսկ այդ ծրագրային գործիքում անհրաժեշտ տվյալները կլրացվեն համապատասխան մարմինների կողմից:
Համապատասխան գերատեսչությունների կողմից կատարվող կոնկրետ գործողությունները սահմանված են Նախագծի հավելվածի 25-րդ, 26-րդ, 28-րդ և 31-րդ կետերով:


	4․ Նախագծի 7-րդ կետի 2-րդ ենթակետում կիրառվող տարածքային կենտրոն ներկայացված դիմումի համար սահմանված կարգով արտահայտությունն անորոշ է, քանի որ պարզ չէ, թե որ իրավական ակտով սահմանված կարգի մասին է խոսքը, ուստի առաջարկվում է վերանայել և հստակեցնել այն։
	Ընդունվել է:
Նախագծի 7-րդ կետի 2-րդ ենթակետը տարածքային կենտրոն ներկայացված դիմումի համար բառերից հետո լրացվել է «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման հավելվածով» բառերը:

	5․ Նախագծով հաստատված Հավելված N 1-ի (այսուհետ՝ Հավելված) 48-րդ կետով նախատեսվում է խնամքի նպաստը նշանակել ծնողի առցանց դիմումի հիման վրա (որը հաստատվելու է բջջային էլեկտրոնային ստորագրությամբ)՝ Հավելվածի 4-րդ կետով բացառություն սահմանելով Նախագծի 14-րդ կետով նախատեսված անձանց համար։
Վերոգրյալի կապակցությամբ հարկ է նշել, որ Արդարադատության նախարարության քրեակատարողական հիմնարկներում (այսուհետ նաև՝ Հիմնարկներ) անազատության մեջ պահվող անձանց դեպքում՝ դիմում ներկայացնելու համար կառաջանա անհնարինություն բջջային քարտերի տրամադրման, նույնականացման և էլեկտրոնային ստորագրություններ ունենալու առումով՝ այդ թվում պայմանավորված Քրեակատարողական օրենսգրքի 71-րդ հոդվածի, Կառավարության 2023թ.-ի ապրիլի 13-ի «Հայաստանի Հանրապետության արդարադատության նախարարության քրեակատարողական հիմնարկների ներքին կանոնակարգը հաստատելու մասին» 543-Ն որոշմամբ հաստատված հավելվածի 74-րդ կետի 1-ին ենթակետի, 122-րդ կետի 3-րդ ենթակետի իրավակարգավորումներով նախատեսված սահմանափակումներով։
Մասնավորապես, Քրեակատարողական օրենսգրքի 71-րդ հոդվածի 1-ին մասի համաձայն՝
«1. Քրեակատարողական հիմնարկներում սահմանվում է ներքին կանոնակարգ, որը նախատեսում է դատապարտյալին քրեակատարողական հիմնարկ ընդունելու կարգը, դատապարտյալի վարքագծի կանոնները, դատապարտյալին արգելված առարկաների և իրերի ցանկը, արգելված առարկաներն առգրավելու, դատապարտյալի և քրեակատարողական հիմնարկում նրա խցի կամ կացարանի խուզարկություն, ինչպես նաև նրա իրերի զննություն կատարելու, տեսակցության, նամակագրության, հանձնուքներն ու ծանրոցները դատապարտյալին փոխանցելու, հեռախոսակապից, այդ թվում՝ տեսազանգից օգտվելու կարգը, օրվա կարգացուցակը և սույն օրենսգրքից, ինչպես նաև իրավական այլ ակտերից բխող այլ հարցեր։»։
Ձերբակալվածներին պահելու վայրերում և կալանավորվածներին պահելու վայրերում կանոնակարգերի կատարումն ապահովելու նպատակով սահմանվում են ներքին կանոնակարգեր, որոնք կարգավորում են ձերբակալված և կալանավորված անձանց ընդունելու կարգը, նրանց վարքագծի կանոնները, այն առարկաների և իրերի ցանկը, որոնք ձերբակալված և կալանավորված անձինք չեն կարող ունենալ իրենց մոտ, արգելված առարկաներն առգրավելու, ստուգումներ կատարելու, տեսակցությունների, նամակագրության, ծանրոցները, հանձնուքները և փաթեթները նրանց հանձնելու կարգը, օրվա կարգացուցակը և սույն օրենքից բխող այլ հարաբերություններ:
Կառավարության 2023թ.-ի ապրիլի 13-ի «Հայաստանի Հանրապետության արդարադատության նախարարության քրեակատարողական հիմնարկների ներքին կանոնակարգը հաստատելու մասին 543-Ն որոշմամբ հաստատված հավելվածի 74-րդ կետի 1-ին ենթակետի համաձայն՝ 
«74. Կալանավորված անձին կամ դատապարտյալին արգելվում է`
1) իր մոտ ունենալ կամ խցում պահել սույն կանոնակարգով արգելված առարկաներ, իրեր և սննդամթերք.»։
122-րդ կետի 3-րդ ենթակետի համաձայն՝
«122. Կալանավորված անձանց և դատապարտյալներին արգելվում է իրենց մոտ ունենալ կամ հանձնուքներով և ծանրոցներով ստանալ կամ ձեռք բերել, ինչպես նաև արգելվում է կալանավորված անձանց և դատապարտյալներին վաճառել՝
(…)
 3) ցանկացած տեսակի հեռահաղորդակցության կապի միջոց (բջջային հեռախոս, բջջային հեռախոսի լիցքավորման սարք, բաժանորդային քարտ և այլ մասեր ու պարագաներ, ռացիա և այլն)՝ բացառությամբ քրեակատարողական հիմնարկի ցածր անվտանգային գոտու մեղմ պայմաններում պատիժ կրող դատապարտյալների.»։
Վերոգրյալով պայմանավորված՝ առաջարկվում է սահմանել բացառություն նաև Արդարադատության նախարարության քրեակատարողական հիմնարկներում անազատության մեջ պահվող, խնամքի նպաստ ստանալու համար դիմում ներկայացնելու իրավունք ունեցող անձանց համար։
	Ընդունվել է մասնակիորեն:
«Պետական նպաստների մասին» օրենքի 28.3-րդ հոդվածի 1-ին մասի 2-րդ կետի   համաձայն՝ մինչև երկու տարեկան երեխայի խնամքի նպաստի իրավունք ունի երեխայի ծնողներից մեկը կամ որդեգրողը կամ խնամակալը, եթե՝ երեխան չի գտնվում սոցիալական պաշտպանության հաստատությունում:
Քրեակատարողական օրենսգրքի 90-րդ հոդվածի 1-ին և 2-րդ մասերի համաձայն՝ քրեակատարողական հիմնարկում անհրաժեշտության դեպքում ստեղծվում է մանկան տուն՝ երեխաների բնակության և զարգացման պատշաճ պայմաններով։ Դատապարտյալը քրեակատարողական հիմնարկի մանկան տանը կարող է տեղավորել իր մինչև երեք տարեկան երեխային:  Դատապարտյալի համաձայնությամբ նրա մինչև երեք տարեկան երեխան կարող է հանձնվել ազգականի, ինչպես նաև հոգաբարձության և խնամակալության մարմնի որոշմամբ՝ այլ անձի խնամքին, իսկ երեք տարին լրանալուց հետո դատապարտյալի ընտրությամբ տեղափոխվել պետական կամ այլ հաստատություն կամ ազգականի մոտ։
Հաշվի առնելով, որ խնամքի նպաստը նշանակվում է երեխային խնամելու համար, իսկ Արդարադատության նախարարության քրեակատարողական հիմնարկներում անազատության մեջ պահվող ծնողի դեպքում,  նրա երեխան կամ գտնվում է մանկան տանը, այն է պետության խնամքի ներքո, կամ այդ երեխայի խնամքով կարող է զբաղվել խնամակալը, որի հիմքով խնամակալին էլ կարող է նշանակվել խնամքի նպաստ՝ իր դիմումի հիման վրա:
Հաշվի առնելով առաջարկը նախագծի հավելվածը լրացվել է հետևյալ բովանդակությամբ նոր՝ 51-րդ կետով․
«51.	Սույն կարգի իմաստով շուրջօրյա լրիվ  խնամք տրամադրող հաստատություն կամ կազմակերպություն է համարվում նաև քրեակատարողական հիմնարկի մանկան տունը, իսկ դատապարտյալի՝ երեխայի հետ համատեղ բնակվելու դեպքում՝ քրեակատարողական հիմնարկը։»: 


	6․ Նախագծի կարգավորումների համատեքստում առաջարկվում է ստեղծել երեխայի ծննդի միանվագ նպաստը ծնողներից մեկի բանկային հաշվեհամարին փոխանցելու հնարավորություն՝ ցանկում առկա բանկերից որևէ մեկում հաշիվ ունենալու դեպքում:
	Ընդունվել է ի գիտություն:
Առաջարկը նախագծի կարգավորման առարկայից դուրս է։
Ընդհանուր առմամբ այն չի բխում ««Պետական նպաստների մասին» օրենքի 8-րդ հոդվածի 4-րդ մասից։

	Միաժամանակ, հայտնում ենք, որ Նախագիծը Օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է ի գիտություն:

	1. ՀՀ ներքին գործերի նախարարություն
	25.12.2025
N 43/6/363139-25

	Ի կատարումն ՀՀ վարչապետի՝ 19.12.2025թ. թիվ 02/11.4/41458-2025 հանձնարարականի՝ ՀՀ ներքին գործերի նախարարությունում ուսումնասիրվել է Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ ՀՀ ներքին գործերի նախարարության առաջարկությունները ներկայացվում են կից։
	

	1. Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկվում է՝ 
1) Նախագծի 1-ին կետից հանել կրկնվող «շարադրել» բառը.
	Ընդունվել է:
Նախագծի 1-ին կետը խմբագրվել է:

	2) Նախագծի հավելվածում ՀՀ կառավարության որոշման տեքստի նախաբանի և 2-րդ կետի 2-րդ ենթակետի «Հայաստանի Հանրապետության օրենքի» բառերը փոխարինել «օրենքի» բառով՝ «Նորմատիվ իրավական ակտերի մասին» օրենքի 18-րդ հոդվածի 3-րդ մասին համապատասխան.
	Ընդունվել է:
Նախագծի հավելվածի նախաբանը և 2-րդ կետի 2-րդ ենթակետը խմբագրվել են:

	[bookmark: _Hlk217469460]3) Նախագծի հավելվածում ՀՀ կառավարության որոշման տեքստի 3-րդ կետից հանել «1)» և «N 1» համարակալումները.
	Ընդունվել է:
Նախագծի հավելվածի 3-րդ կետը խմբագրվել է:

	4) Նախագծի հավելվածում ՀՀ կառավարության որոշման N 1 հավելվածում «Հավելված N 1» բառերը փոխարինել «Հավելված» բառով.
	Ընդունվել է:
Նախագծի հավելվածում «Հավելված N 1» բառերը փոխարինվել է «Հավելված» բառով: 

	5) Նախագծի հավելվածի՝ ՀՀ կառավարության որոշման կից N 1 հավելվածում՝
ա. վերանայել 3-րդ կետում, 19-րդ կետի 3-րդ ենթակետում և 45-րդ կետում կատարված հղումները՝ «Նորմատիվ իրավական ակտերի մասին» օրենքի 17-րդ հոդվածի 4-րդ մասին համապատասխան.






















բ. 50-րդ կետում նշված «հաստատություն կամ կազմակերպություն» ձևակերպումը համապատասխանեցնել «Պետական նպաստների մասին» օրենքում նշված ձևակերպմանը։
	Ընդունվել է մասամբ:
Նախագծի հավելվածի՝ ՀՀ կառավարության որոշման կից հավելվածի 3‑րդ կետում՝ «1.1-ին կետի 2-րդ ենթակետի «ա» և «բ» պարբերություններով» բառերը փոխարինվել են «2-րդ կետի 1-ին և 2-րդ ենթակետերով» բառերով:   
ՀՀ կառավարության որոշման կից հավելվածի 19-րդ կետի 3-րդ ենթակետում և 45-րդ կետում կատարված հղումները չեն կարող փոխվել, քանի որ նախագծի հիմնավորմամբ ներկայացվել է, որ խնդրո առարկա նախագիծը մշակվել է՝ հիմք ընդունելով ««Պետական նպաստների մասին» փոփոխություններ և լրացումներ կատարելու մասին» օրենքով (ՀՕ-482-Ն օրենքն ուժի մեջ է մտել 27.12.2025 թ., նախագիծը շրջանառելիս օրենքն ընդունվել էր ԱԺ 17.12.2025թ. նիստին երկրորդ ընթերցմամբ և ամբողջությամբ, սակայն դեռևս ստորագրված չէր)՝ մինչև երկու տարեկան երեխայի խնամքի նպաստին առնչվող դրույթները, իսկ 19-րդ կետի 3-րդ ենթակետում և 45-րդ կետում կատարված հղումները վերաբերում են այդ օրենքով «Պետական նպաստների մասին» օրենքի 28.4-րդ հոդվածի 1.1-ին մասով կատարված լրացմանը:

««Պետական նպաստների մասին» փոփոխություններ և լրացումներ կատարելու մասին» ՀՕ-482-Ն օրենքի հիման վրա նախագծի հավելվածի 50-րդ կետում նշվել է «շուրջօրյա լրիվ  խնամք տրամադրող հաստատություն կամ կազմակերպություն» ձևակերպումը՝ հիմք ընդունելով «Պետական նպաստների մասին» օրենքի 24-րդ հոդվածի 1-ին մասի 3-րդ կետը, որում կիրառվել է «շուրջօրյա լրիվ  խնամք տրամադրող՝ Հայաստանի Հանրապետության կառավարության սահմանած հաստատություն կամ կազմակերպություն» ձևակերպումը: 

	2. Հարկ է նշել, որ  Օտարերկրացիների մասին» օրենքի համաձայն՝ միջազգային պայմանագրերով նախատեսված դեպքերում օրինական բնակվելը հավաստող փաստաթուղթ է համարվում նաև ԵԱՏՄ անդամ պետության քաղաքացիների դեպքում՝ աշխատանքային գործունեության հիմքով բնակության օրինականությունը հավաստող տեղեկանքը, և նշված տեղեկանքով ևս օտարերկրացին կարող է ունենալ էլեկտրոնային թվային ստորագրություն։ Ուստի առաջարկվում է Նախագծում կատարել համապատասխան լրացում։ 
	Ընդունվել է ի գիտություն:
Պատրաստ ենք քննարկել կոնկրետ խմբագրությամբ առաջարկ։
Առաջարկը քննարկելիս հարկ է նկատի ունենալ, որ դիմելու համար պահանջվում է անձը հաստատող փաստաթղթով հաշվառված լինի ՀՀ բնակչության պետական ռեգիստրում՝ ՀՀ բնակության վայրի հասցեով։
Հակառակ դեպքում օրենքի ուժով անձը չունի խնամքի նպաստի իրավունք։

	3. Բացի այդ, Նախագծի N 1 հավելվածի 7-րդ կետով սահմանված ընթացակարգի համաձայն՝ ծնողը պետք է անցնի խիստ նույնականացում Mobile ID-ի միջոցով՝ Հայաստանի Հանրապետության կառավարության 2017 թվականի մայիսի 25-ի  N 572-Ն որոշման պահանջների համաձայն։ Մինչդեռ, նշված որոշմամբ էլեկտրոնային թվային ստորագրության իրավունք ունեն ՀՀ քաղաքացիները, ինչպես նաև Հայաստանի Հանրապետությունում կացության կարգավիճակ և այդ կարգավիճակը հաստատող վավեր փաստաթուղթ (ժամանակավոր կացության քարտ, մշտական կացության քարտ, հատուկ անձնագիր) կամ բնակության օրինականությունը հավաստող տեղեկանք ունեցող օտարերկրացիները։ Այս առումով հարկ է նկատել, որ ՀՀ-ում մշտապես բնակվող քաղաքացիություն չունեցող անձինք, փախստականի կարգավիճակ ունեցող անձինք, ինչպես նաև ՀՀ և ՌԴ միջև 29.08.1997թ. «Ռուսաստանի Դաշնության տարածքում մշտապես բնակվող Հայաստանի Հանրապետության քաղաքացիների և Հայաստանի Հանրապետության տարածքում մշտապես բնակվող Ռուսաստանի Դաշնության քաղաքացիների իրավական կարգավիճակի մասին» պայմանագրի հիման վրա սահմանված կարգով ՌԴ քաղաքացիները, որոնք հաշվառված են բնակչության պետական ռեգիստրում և անձնագրում առկա է հաշվառման վերաբերյալ համապատասխան նշում, չեն կարող ունենալ էլեկտրոնային թվային ստորագրություն։ Ուստի առաջարկվում է համապատասխան կարգավորում սահմանել նաև նշված անձանց համար։
	Ընդունվել է ի գիտություն:

Քննարկվող դեպքում անձը առցանց կարող է դիմել նաև www. socservice.am կայքէջի կողմից տրամադրված մուտքի անվան և գաղտնաբառի կիրառմամբ։
Ամեն դեպքում կարևոր է, որ անձը հաստատող փաստաթղթով հաշվառված լինի ՀՀ բնակչության պետական ռեգիստրում՝ ՀՀ բնակության վայրի հասցեով։ 

	1. ՀՀ ֆինանսների նախարարություն
	13.01.2026
N 01/34-2/29754-2025

	ՀՀ վարչապետի աշխատակազմի ղեկավարի 19.12.2025թ. N02/11.4/41458-2025 գրությամբ ներկայացված՝ «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք, որ մեր իրավասությունների շրջանակներում առաջարկություններ չունենք:
	Ընդունվել է ի գիտություն:

	1. ՀՀ ազգային անվտանգության ծառայություն
	29.12.2025
N 11/1702

	«Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Կառավարության որոշման 6-րդ կետում առաջարկվում է «պետին» բառը փոխարինել «տնօրենին» բառով, իսկ հավելվածի 3-րդ կետում կիրառված հղումը ուղղել, քանի որ նոր խմբագրությամբ շարադրվող Կառավարության 2015 թվականի դեկտեմբերի 29-ի N 1566-Ն որոշումը 1.1-ին կետ չունի:  
	Ընդունվել է:
Որոշման նախագծի 6-րդ կետում «պետին» բառը փոխարինվել է «տնօրենին» բառով և հավելվածի 3‑րդ կետում ուղղվել է Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման հղումը (այն է՝ 2-րդ կետի 1-ին և 2-րդ ենթակետեր): 

	1. ՀՀ հակակոռուպցիոն կոմիտե
	24.12.2025
N Ե/11988-2025

	Հայտնում    եմ, որ «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ հակակոռուպցիոն կոմիտեն դիտողություններ և առաջարկություններ չունի։  
	Ընդունվել է ի գիտություն:

	1. ՀՀ արտաքին հետախուզության ծառայություն
	25.12.2025
N 208-2025

	Ի պատասխան ՀՀ վարչապետի աշխատակազմի ղեկավարի 22.12.2025 թվականի N 02/11.4/41458-2025 գրության հայտնում եմ, որ ՀՀ արտաքին հետախուզության ծառայությունն ուսումնասիրել է «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ), որի վերաբերյալ հայտնում է հետևյալը։
1. Նախագծի 4-րդ կետով սահմանվում է, որ մի շարք պետական կառավարման համակարգի մարմինների ղեկավարները, այդ թվում՝ ՀՀ արտաքին հետախուզության ծառայության (այսուհետ՝ ԱՀԾ) պետը, ՀՀ աշխատանքային և սոցիալական հարցերի նախարարի հետ պետք է ապահովեն ՀՀ կառավարության 2015 թվականի դեկտեմբերի 29-ի N 1566-Ն որոշմամբ (այսուհետ՝ որոշում) N 1 հավելվածի շրջանակներում համապատասխան թվային տվյալները ԱՍՀՆ միասնական սոցիալական  ծառայության (այսուհետ՝ ՄՍԾ) հետ փոխանակելու ծրագրային ապահովման մշակումն ու ներդրումը՝ մինչև 2026 թվականի հուլիսի 1-ը, իսկ մինչ այդ՝ Նախագծի 4-րդ կետում նշված մարմինների աշխատակիցները ՄՍԾ-ին ներկայացնում են հավելվածով պահանջվող տվյալների հիման վրա լրացված տեղեկանքը՝ ստորագրված և կնքված գործատուի կողմից:
Նախագծի համաձայն՝ բոլոր շահառուների համար (անկախ նրանից տվյալ անձին վերաբերող տեղեկատվությունը սահմանափակ օգտագործման ենթակա է, թե ոչ) խնամքի նպաստը նշանակվում է ՄՍԾ-ին առցանց ներկայացվող դիմումի հիման վրա, իսկ առցանց ներկայացնելու ընթացակարգից բացառություն նախատեսվում է միայն Նախագծի 14-րդ կետով, որում ներառված են դիվանագիտական ծառայության աշխատողները, խնամակալը, ինչպես նաև՝ այն ծնողը, ում երեխայի ծննդի պետական գրանցումն իրականացվել է օտարերկրյա պետության կողմից:
«Պետական նպաստների մասին» օրենքի 28.3 հոդվածի 6-րդ մասի համաձայն՝ խնամքի արձակուրդում գտնվող ծնողին վերաբերող տեղեկատվությունը Հայաստանի Հանրապետության որպես սահմանափակ օգտագործման ենթակա տեղեկատվություն սահմանված լինելու դեպքում խնամքի նպաստ նշանակելու առանձնահատկությունները սահմանում է ՀՀ կառավարությունը: Վերջինիս հաշվառմամբ գործող որոշման մեջ առկա են համապատասխան առանձնահատկություն սահմանող կարգավորումներ, որոնք սակայն տեղ չեն գտել Նախագծով առաջարկվող կարգավորումների շրջանակում: Օրինակ՝ գործող որոշման N 1 հավելվածի 4-րդ կետով սահմանվում է, որ նպաստը նշանակվում է խնամքի արձակուրդում գտնվող ծնողին, ում մասին տեղեկատվությունը Հայաստանի Հանրապետության օրենսդրությամբ սահմանված է որպես սահմանափակ օգտագործման ենթակա տեղեկատվություն, ապա դիմումին կից տարածքային բաժին է ներկայացվում նաև խնամքի արձակուրդում գտնվելու մասին տեղեկանքը՝ ստորագրված և կնքված գործատուի կնիքով, որում ի թիվս այլնի նշվում է նաև խնամքի արձակուրդի սկիզբը և ավարտը: Այլ կերպ ասած, ի տարբերություն գործող կարգավորումների, Նախագծով ոչ միայն հստակ չեն սահմանվում խնամքի նպաստ նշանակելու առանձնահատկություններն այն անձանց մասով, որոնց վերաբերյալ տվյալները սահմանափակ օգտագործման ենթակա են, այլ նախատեսվում է խնամքի նպաստ ստանալու նպատակով դիմումի առցանց ներկայացում ընդհանուր կարգով, ՄՍԾ-ի և համապատասխան գործատուի (սույն դեպքում՝ ԱՀԾ-ի) միջև էլեկտրոնային եղանակով տվյալների ինքնաշխատ փոխանցման հնարավորություն, որպիսի կարգավորումները, կարծում ենք խնդրահարույց են՝ հաշվի առնելով, որ «Արտաքին հետախուզական գործունեության և արտաքին հետախուզության ծառայության մասին» օրենքի 14-րդ հոդվածի համաձայն ԱՀԾ կառուցվածքի, անձնակազմի քանակի, հաստիքացուցակի և անվանացանկի վերաբերյալ տեղեկատվությունը հանդիսանում է պետական գաղտնիք:  
	Ընդունվել է:
Նախագծի 4-րդ կետից հանվել են «Արտաքին հետախուզության ծառայության» բառերը և ծառայության աշխատակիցներին մշտապես կնշանակվի խնամքի արձակուրդում չգտնվող անձի համար սահմանված չափով: 


	1. ՀՀ պետական պահպանության ծառայություն
	26.12.2025
N 19/2510

	«Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ բովանդակային առումով դիտողություններ և առաջարկություններ չունենք:
Միևնույն ժամանակ, նախագծի 4-րդ կետի կապակցությամբ հարկ ենք համարում նշել, որ համապատասխան թվային տվյալները ՀՀ աշխատանքի և սոցիալական հարցերի նախարարության միասնական   սոցիալական ծառայության հետ փոխանակելու ծրագրային ապահովման մշակման աշխատանքներին ՀՀ պետական պահպանության ծառայության մասնակցությունը կարող է կրել սահմանափակ (խորհրդատվական) բնույթ՝ համապատասխան ծրագրային ապահովման մշակումն իրականացնող մասնագետների բացակայության պատճառով: Համապատասխան ծրագրային ապահովման մշակմանն առնչվող այլ հարցերում ՀՀ պետական պահպանության ծառայությունը պատրաստակամ է աջակցել ՀՀ աշխատանքի և սոցիալական հարցերի նախարարության միասնական սոցիալական ծառայությանը:  
	Ընդունվել է:
Տե՛ս ՀՀ արդարադատության նախարարության 3-րդ կետով նշված դիրքորոշման վերաբերյալ պարզաբանումը:

	1. ՀՀ կենտրոնական բանկ
	08.01.2026
N 15.1-07/0004-26

	Համաձայն ՀՀ վարչապետի աշխատակազմի ղեկավարի 19.12.2025 թվականի թիվ 02/11.4/41458-2025 թվականի գրության՝ հայտնում ենք Ձեզ, որ «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի: 
	Ընդունվել է ի գիտություն:

	1. ՀՀ արդարադատության նախարարություն
	06.02.2026
N /27.0.1/4337-2026

	Ի պատասխան Ձեր՝ 2026 թվականի հունվարի 22-ի ԱԹ/ԱԳ-2-4/2119-2026 գրության՝ կից ներկայացնում ենք «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության փորձագիտական եզրակացությունը: 
	

	«Հայաստանի Հանրապետության կառավարության 2015 թվականի դեկտեմբերի 29 ի N 1566-Ն որոշման մեջ փոփոխություն կատարելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
1․ Նախագծի հավելվածով նոր շարադրվող որոշման 2-րդ կետով սահմանվում են մինչև երկու տարեկան երեխայի խնամքի նպաստի չափը, որը հիմնված է Նախագծի նախաբանում տրված «Պետական նպաստների մասին» օրենքի 6-րդ հոդվածի 4-րդ մասի վրա, ուստի առաջարկում ենք, հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասի կարգավորումները, Նախագծի վերնագիրը և բովանդակությունը համապատասխանեցնել իրար։
	Ընդունվել է:
Քանի որ մինչև երկու տարեկան երեխայի խնամքի նպաստի չափը սահմանվում է Կառավարության 2015 թվականի դեկտեմբերի 29 ի N 1566-Ն որոշմամբ, Նախագծի հավելվածով սահմանվող որոշման վերնագիրը լրացվել է «Մինչև երկու տարեկան երեխայի խնամքի նպաստի չափերը սահմանելու,» բառերով:  

	2․ Նախագծի հավելվածի 13-րդ կետի համաձայն՝ խնամքի նպաստ նշանակելու կամ խնամքի նպաստ նշանակելը մերժելու մասին համապատասխան հաղորդագրություն է ուղարկվում ծրագրային միջավայրում մուտքագրված էլեկտրոնային փոստի հասցեին՝ մերժման դեպքում նշելով նաև մերժման հիմքը։
Վերոնշյալի կապակցությամբ առաջարկում ենք հստակեցնել, թե ինչ ժամկետում ուղարկվում համապատասխան հաղորդագրությունը։
	Ընդունվել է ի գիտություն:
Ներկայացված առաջարկությունը սահմանված է «Պետական նպաստների մասին» օրենքի 28.4-րդ հոդվածի 17-րդ մասով,  ըստ որի՝ խնամքի նպաստ նշանակելու համար դիմումը և անհրաժեշտ փաստաթղթերը (տվյալները) ներկայացվելուց հետո՝ 10 աշխատանքային օրվա ընթացքում, տարածքային կենտրոնը ճշտում է ներկայացված տվյալների հավաստիությունը և որոշում է ընդունում նշանակել խնամքի նպաստ կամ մերժել խնամքի նպաստի նշանակումը: Ընդունած որոշման, իսկ խնամքի նպաստի նշանակումը մերժելու դեպքում նաև մերժման հիմքերի վերաբերյալ հինգ աշխատանքային օրվա ընթացքում տարածքային կենտրոնը ծանուցում է դիմումում նշված էլեկտրոնային փոստի հասցեով:

	3․ Նախագծի 18-րդ կետը առաջարկում ենք խմբագրել՝ իմաստային առումով անհասկանալի լինելու պատճառով։
	Ընդունվել է:
Նախագծի հավելվածի 18-րդ կետը խմբագրվել է: 

	4․ Նախագծի 20-րդ կետի կարգավորումների կապակցությամբ՝ նույնպես առաջարկում ենք սահմանել հաղորդագրությունը ուղարկելու ժամկետներ։
	Ընդունվել է ի գիտություն:
Տե՛ս ՀՀ արդարադատության նախարարության 2-րդ կետով տրված առաջարկության պարզաբանումը՝ հաշվի առնելով, որ «Պետական նպաստների մասին» օրենքի 28.4-րդ հոդվածի 17-րդ մասը վերաբերում է դիմումը և անհրաժեշտ փաստաթղթերը թղթային, իսկ տվյալներն՝ առցանց ներկայացնելուն:

	5․ Նախագծի 39-րդ կետի համաձայն՝ հետադարձ կապի տվյալների առկայության դեպքում սույն կարգի 38-րդ կետում սահմանված կարգով ձևավորված վճարման ցուցակը բանկ ուղարկելուց հետո 3 աշխատանքային օրվա ընթացքում ծառայությունն ընտրված բանկի մասին տեղեկացնում է խնամքի նպաստ ստացող անձին՝ հետադարձ կապի բջջային հեռախոսահամարին կամ էլեկտրոնային փոստի հասցեին հաղորդագրություն ուղարկելու միջոցով։
	Մինչդեռ կարգավորված չեն այն դեպքերը, երբ հետադարձ կապի տվյալներ առկա չեն, ուստի անհրաժեշտ է, ելնելով իրավական որոշակիության սկզբունքից, վերանայել նշված կարգավորումը՝ ապահովելով շահառուների իրավունքների իրագործումը։
	Ընդունվել է ի գիտություն:
Նախագծի հավելվածի 39-րդ կետով նախատեսված իրազեկման մեխանիզմը կիրառելի է բացառապես այն դեպքերում, երբ շահառուի կողմից տրամադրված են հետադարձ կապի տվյալներ (բջջային հեռախոսահամար կամ էլեկտրոնային փոստի հասցե)։ Հետադարձ կապի տվյալների բացակայության պարագայում միասնական սոցիալական ծառայությունը օբյեկտիվորեն զրկված է հաղորդագրության ուղարկման հնարավորությունից: Միաժամանակ շահառուն ընտրված բանկի վերաբերյալ տեղեկատվությունը կարող է ստանալ միասնական սոցիալական ծառայության տարածքային կենտրոն դիմելու դեպքում տեղեկանալով։
Հարկ է նշել նաև, որ խնդրո առարկա դրույթը ժամանակավոր կարգավորում է (մեկանգամյա), և ուղղված է 2025 թվականի նոյեմբերի 6-ին կայացած Կառավարության N 44 նիստին վարչապետի կողմից տրված հանձնարարականի հիման վրա խնամքի նպաստի՝ կանխիկ եղանակով վճարումներից անկանխիկ եղանակով վճարումների անցում կատարելուն, ըստ այդմ, հնարավոր չէր ի սկզբանե կանխատեսել շահառուների բջջային հեռախոսահամարի կամ էլեկտրոնային փոստի տվյալների ներկայացման անհրաժեշտությունը: Հաշվի առնելով նաև, որ կարգավորումը վերաբերում է արդեն իսկ ներկայացված դիմումներին, շահառուների մի մասի տեղեկացումը օբյեկտիվորեն անհնար է իրականացնել համակարգի միջոցով, այդ տվյալների բացակայության պատճառով:
Հարկ է նկատի ունենալ նշված հանգամանքի հաշվառմամբ ներկայումս լայնածավալ, արագացված աշխատանքներ են տարվում շահառուների հետադարձ կապի տվյալները հավաքագրելու ուղղությամբ։

	6․ Նախագծի 38-րդ կետի կարգավորման կապակցությամբ՝ անհրաժեշտ է պարզաբանել բանկերի՝ սուրհանդակային ծառայություններ մատուցելու լիազորություն ունեցող կազմակերպության միջոցով իրականացվող գործողությունները ինչ հիմունքներով են իրականացվելու և որ է կրելու ֆինանսական բեռը մատուցվող ծառայությունների համար։
	Ընդունվել է ի գիտություն:
Սուրհանդակային ծառայություններ մատուցելու լիազորություն ունեցող կազմակերպության միջոցով շահառուի՝ բանկի հաճախորդի իրավունքներ ձեռք բերելու, քարտի առաքման կամ Հայաստանի Հանրապետությունում լինելու մասին հայտարարություն ստորագրելու և այլնի համար անհրաժեշտ գործողությունների իրականացման, ինչպես նաև մատուցվող ծառայությունների ֆինանսավորման  հետ կապված հարաբերությունները նախատեսվում է կարգավորել Կառավարության 2020 թվականի մարտի 12-ի  N 284-Ն որոշմամբ։ Համապատասխան նախագիծը վարչապետի աշխատակազմի ղեկավարի 05.02.2026թ. N 02/11.4/3252-2026 գրությամբ դրված է պաշտոնական շրջանառության մեջ:

	7․ Միևնույն ժամանակ առաջարկում ենք Նախագծի 23-րդ կետում «սույն կարգի 50-րդ կետում» բառերից հետո ավելացնել և «51-րդ կետում» բառերը։
	Ընդունվել է:
Նախագծի 23-րդ կետը խմբագրվել է:

	1. ՀՀ արդարադատության նախարարություն
	18.02.2026
N /27.0.1/7325-2026

	Ի պատասխան ՀՀ վարչապետի աշխատակազմի ղեկավարի՝ 2026 թվականի փետրվարի 16-ի թիվ 02/11.4/4740-2026 գրության՝ հայտնում ենք, որ «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի լրամշակված տարբերակի վերաբերյալ դիտողություններ և առաջարկություններ չունենք: 
	Ընդունվել է ի գիտություն:


	Նախագիծը ներկայացվել է հանրային քննարկման:

